Fyrisøgn
Børnini koma í øllum góðum til Havnar sunnikvøldið. Á Farstøðini hittu tey tvíburarnar og báðar lærararnar, sum skulu taka sær av teimum hesa vikuna. Tey fóru niðan á Ternurygg, har tey fingu ein bita at eta. Aftaná fingu tey eitt sindur at vita um arbeiðið komandi vikuna.
Børnini hava nú verið á Dimmalætting í ein dag. Tey hava sæð, hvussu eitt blað verður gjørt, og tey hava saman við báðum lærarunum kannað, hvørjir tekstir eru í einum blaði. Komandi dagarnar skulu tey sjálv skriva tekstir til blaðið.
Silja og Tóki skulu gera eitt ummæli av einum filmi, sum gongur í Havnar Bio, og skriva eina grein um, hvat ungfólk í Havn takast við eftir skúlatíð.
Høgnar og Hanna skulu skriva eina frásøgn frá onkrari ítróttahending. Tey hava tosað um at skriva um ein fótbóltsdyst, antin í gentu- ella í dreingjadeildini. Tey hava verið og kannað, hvørjir dystir verða spældir í Gundadali, og tey hava funnið útav, at dreingjaliðini hjá HB og NSÍ spæla mikukvøldið, og gentur 14-17 ár hjá B36 og Víkingi spæla hóskvøldið.
Ása og Høgni skulu skriva eina grein um Gomlu Havnina. Teimum dámar báðum væl søgu og hava bæði lisið nógv um hetta evnið. Tey hava hugsað um at gera eina myndafrásøgn.
[bookmark: _GoBack]Beinta og Búgvi skulu skriva bókaummæli. Beinta hevur júst lisið “Oyggin í havinum” og Búgvi “Brennivargurin”, so tey fara at ummæla hesar báðar. Tey fara á Býarbókasavnið í kvøld at læna bøkurnar, so ummælini verða skrivað so skjótt sum gjørligt.
